
2 San Pedro

Jacheuayama

1 Atse Simo6n Pedro, Jesucristbe oservena y
chabe ichmond, quem tsbuandcha séntsabiamna
tS8éngaftangbiama, ndémuanyenga Smojashjache
jtsebomnama canye oSbuachiyana Jesucristbefie,
cach béngbe osbuachiyancd udmanana, er Béngbe
Bétsa y Atsebacaya Jesucristo, jtsebosana ndanaca
y nyetscanga chabefie chamotsosbudchema.
2 Atse séntseimpadana, t$éngaftanga Béngbe
Bétsabiama y Béngbe Utabna Jesusbiama cada
te mas jtsetat$émbése, BEéngbe Bétsa chaoma tsabe
bendicionénga t8éngaftangbefle chaotsemnama
y chaoma t$éngaftanga ainanifie tSabe ebionana
chasmotsebomnama.

Ché Jesucristbefle 0$budchiyéngbe tsabe soyénga

3 Béngbe Bétsd chabe obendnaca tojama bénga
chamobend jtsebomnama, lempe nt8amo
tmojtséjabotca tSabe vida jtsebomnama y
jtsiyenama, Béngbe Bétsd jadOrama soyénga
jtsamése. Cha chca tojama bénga chabioye
chamotsabuatmama tojanma ora. Cha bénga
Sojachembo, cacha obend y uamana bétsemnama
y béts soyénga jameése, chabe entSanga
chamotsemnama. 4 Chca, Béngbe Bétsa Sojatsata
ntsamo bénga jatSsatayama tojanasebuachenaca,
béts y uamana soyénga, chca, quem luarentsa
bacna soyénguentsana chasmotsojuanafiama. Ché
bacna soyénga quem luarent$e jtsebinynana,

entsanga nye cachéngbe bacna juabnéngaca
jtsiyenama yapa bose causa. Chdanaca ché t8abe
soyénga $0jatsata, ts€éngaftanga chaftaca canyifie mo
canyacd chasmotsemnama, cachaca jtsemnama
jashjachése. 5 Chca, ndofie quendtsména nye
Jesucristbefie o8budchiyana jtsebomnana; chifie
Smochjenobudshjache, bétscd t8abe soyénga
jtsamése; chora bétsca $smochtsama Béngbe Bétsabe
soyéngama chacmotsésertdnama; ¢ chora bétsca
smochtsama cach t8éngaftanga jenomandama
chaSmotsobenama; y chca, t8éngaftanga masque
padecena  soyénguifie  chaSmojtsachnéjuana,
ainanifie puerte afiemo jtsebomnése, puerte
uantadénga chasmotsemnama; vy chentSana
bétscd  $mochtsama, t8éngaftanga  Béngbe
Bétsd  $mojtsadordnama  jinyanyiyama; y
7 chca, nyetsca t$éngaftanga o8budchiyénga
chasmotsenbobonshana; y chca, njetsca entsanga
chasmotsababuanyeshana.

8 Tséngaftangalempe ché soyénga $mojtsebomna,
y bétsca chca $mojtsamése, $Smochantsiyena beca
oservena soyénga jtsamése, y chent$ana puerte
tsabe soyénga echantsObocana, corente t8aba
Béngbe Utabna Jesucristo chaSmotsabuatmama.
9Pero nda quem soyénga ndofie tontsama, Béngbe
Bétsabe soyéngama ndofie ntsosertanana; y chca,
cha mo canye jtand o nduabinynacd jtsemnana;
cha tbojtsebnatjémba Béngbe Bétsa chabe tempsca
bacna soyénga tbojtsebojudnama, y Béngbe

Bétsabe delante cachlne tsaba chaotsatsménama
tojamama. 0 Chiyeca, Jesucristbeyeca atsbe

catSatanga, nya 8$mochtsentsena chca tsabe
soyénga jtsamama, y chca, corente tSaba

Smochanjatatsémbona,  Béngbe Bétsa chabe
entsanga chasmotsemnama tcmojachembuama y
tcmojdbacacama; y chca jtsamése, Jesucristbefie
oSbudchiyana ndocna te que$mochatajbana.
11 Chca, Béngbe Bétsd oyejuaya ts$éngaftangbiama
echanjama, Béngbe Utabna vy Atsebacaya
Jesucristbe améndayoye jamashénguama
ndegombre chasmobenama.

12 Chcéayecna, atSe séntsejuabnd t$éngaftangbioye
sempre ché soyéngama jtsabuayiynayana,
masque ché soyéngama ya Smotatsémbo, y tsa
Smojtsosbuaché Béngbe Bétsabe ndegombre
soyénguifie y chca 8mojtsiyena, ché mora
smojtsetatsémbo Soyénguifie. 13 Séntsejuabna,
chaijéftsainéntscuana tSaba yojtsemna jamana,
ainanifie bétscd afilemo chasSmotsebomnama
ché soyénga jtsamama, ntSsamo tijayanca
jtsabuayiynayése. 14 Atse séntsetat$sémbo,
ndofie baytese y atS$be ainana Béngbe Bétsabioye
yochtd, ntsamo Béngbe Utabna Jesucristo
Sonjéftsanbuayenacd; 15 pero bétscd chanjéftsema,
atSe chaijobana chent8anénaca t8éngaftanga nyets
tempo ché soyéngama chasmotsenojuabnama.

Cristo corente uamand y obend yojamnama
tmojdninye ora

16 Béngbe Utabnabe obenanama y cha
yochjésabama ntsamo tcbonjanabuatambaca,
ndofle quenjatsména entSangbe osertandnaca
pormana cuenténgaca, er cach bénga botamana
fsénjdninye chabe udmanana y obenana. 17 Béngbe
Bétsa ché Taita, Jesucristo puerte obenana
bomna bétsemnama y cha corente bétsd y uamana

bétsemnama tonjaninyinyé ora, bénga fsénjaninye.
Chca fsénjaninye Béngbe Bétsa, ché puerte udmana
y bétsabiocana oyebuambnayana Jesusbioye
méntsa thonjaniyana ora: “Mua at$be bonshana
Uaquifid endmeéna, at$e chabiama séntsoyejud ca.”
18 Cach bénga ché oyebuambnayana fsénjanuena,
ché celocana tonjandbocnana, er bénga Béngbe
Utabnaftaca fsénjanména, ché udmana tjoca.

19 Ché sOyeca bénga fséntsobena corente
jtsetat$émbuana, ntsamo ché Béngbe Bétsabe
juabna oyebuambnayénga tmojanayanca
ndegombre bétsemnama, y tS8€éngaftanga tSaba
Smochdantsama, ntSsamo chénga tmojanayanca
Smojtseyeunanése. Chca, chéngbe palabréngaca
entsopodena  Béngbe  Bétsabe  soyéngama
t8€éngaftanga jinyanyiyana, y echdntsemna mo
canye uajuinyanésha canye ibetifie luarentse
tojtsebinynaca. @ Ché soyénga Smochtsuenana
Jesucristo yochjésabéntscuana; chora, cha nyetsca
soyénga cmochanjinyanyiye, mo t$éngaftangbiama
canye tsém te cuafjabinyncd, y ché jabinynama
ora binynaye estrella tojabocna t8éngaftanga
jabuabinynamca. 20 Pero natsana chacmésertd,
ndocna palabra Béngbe Bétsabe uabemana
palabrénguifie tojayana canye soye yochjopasa
ca, caba chca ndopasa ora, nye cach Béngbe
Bétsabe juabna oyebuambnayengbe juabnentsana
tojanObocnama; 21 er Béngbe Bétsabe juabna
oyebuambnayénga ndofile monjanoyebuambna
nye chénga chca jamama imnabdseyeca, ndaya
Béngbe Bétsabe cuenta tmojanoyebuamba, ché
Udmana Espiritu chénga chca chamdyebuambama

tojdnmayeca.

2

Ché ndofie ndegombre soyénga buatémbayénga

(Jud 4-13)

1Ché Béngbe Bétsabe juabna oyebuambnayéngbe
tempo, Israeloca ent8angbefie baseftangnaca
imojamna, ndémuanyenga imojichamo chénga
ndegombre chca juabna oyebuambnayénga
imojamna ca, pero ndegombre ndofie
chcanga imonjamna; cachcd, t8éngaftangbefie
abuatambayénga mochdantsemna, y chénga ndofie
ndegombre soyénga  mochdntsabuatambaye,
pero ndegombre soyéngaca cdanyifie, chca,
chénga chca imojtsabudtambama ent$anga ndofie
chamondétat$émbonama. Ché buatémbana soyénga
echanjama, entSanga ndofie ndegombre soyénga
y bacna soyénga chamotsamama. Ntsamo
chénga mochantsama y mochdantsabuatambaye
soyéngaca, mochantsama Jesucristo ndofie
chéngbe Utabnd chaondétsemnama, cha
nda chénga tojatsebacd, mo nda inyenga
jatsebacama crocénana cuafjétsjajocd. Y checa,
nye ndeolpe, ché Béngbe Bétsdbiocana uabouana
castigo nyetsca tescama mochantsebomna.
2 Banga chéngbioye mochantsésetona,
nyetscna bacna soye, jenomandama ntsobenca
jtsamése; 'y chéngbe causa, inyenga ndofie
tsaba  quemochdtoyebuambnaye ché  tSabe
benachama, ché ndegombre soyéngaca benache
jtishachama. 3 Chénga bétscd crocénana
jtsebomnama yapa mochantsebose causa, ba

bostero soyéngaca cmochdantsaingfiaye; pero
Béngbe Bétsa tempo chéngbiama tojdnayana, ndofie
tsabd imojtsamama y chéngbiama castigo nyetsca
tescama chaotsemndmnaca.

4 Béngbe Bétsd ché bacna soyénga tmojanma
angeléngbioye ndofie tonjanaperdond, ndaya
infiernoye tojtsanatsatse y puerte ibetifie
tojtsanabdshejuana, ché uabouana thoca
chamoquedama, Béngbe Bétsa chéngbiama nyetsca
tescama castigo chamotsebomnama yochjayana
orscama. > Y cach ndofie quem luarentsa
ent8angbioye tonjanaperdond Noé yojéftsiyena
ora, y chénga jacastigama aifle tojanma ché
uabouana uaftena chéngbefie chaotsemnama,
ché nduauenanay bacna ent$anga jtsapochOcama.
Chent8ana, nye Noébioye, tbojanatsbocd, nda
entsanga yojanabuayiynda ntSamo jtsiyenana,
Béngbe Bétsabe bominyifie tSaba yomnca jtsamése;
cha y inye -canyséftangnaca tojanatsebaca.
6 Bayté entsemna, Béngbe Bétsdnaca tojdnayana
ché Sodoma y Gomorra béts pueblentsa
entsanga, yapa bacna entSanga imojamnama,
béts castigo jtsebomnama yojdnamnama; 'y
iflesheca tojtsanapochocd, ché pueblénga y
chent$a entSsanga jatinya jtsabiaméntscuana. Y
ché sOyeca Béngbe Bétsa tojaninyanyé ntsamo
bacna entS8angaftaca yochjama, ché chentSana
mochtsiyena bacna entsangbiama. 7 Pero Béngbe
Bétsa Lotbioye thojanatsboca, ché béts pueblénga
pochodcayentsana. Cha yojamna Béngbe Bétsabe
bominyifie tSaba ama, y ntsamo ché luarentsa
entsanga imojaniyenama, nyetscna bacna soye
jtsamése, jenomdandama ntsobenca, cha puerte

ngménana inabomna. 8 Er quem t8abe ents4,
chéngberfie oyena, ché entsanga imojtsama bacna
soyénga cada te yojanonyaye y yojanuenana ora,
puerte chabe t8abe ainanifie inasufrina.

9 Chca, Béngbe Utabna endobena ché Béngbe
Bétsabioye adoOrayénga jatsebacana padecena
soyénguentsana 'y bacna soyénga jamama
juabnénguentsana, y ché bacna soyénga jamama
uamaneéngna castiganénga jtsabamnama,
ché ntsamo chénga imojaniyenéntscuana
imojanamcd ndofie tsaba yonjamna ca Béngbe
Bétsd yochjayana tescama, y chénga nyetsca
tescama ché béts castigo chamotsebomnama
jamandama. 10 Chca ndegombre endména, y mas
ché ndémuanyenga nye cachéngbe cuerpéngama
bacna juabnéngaca jtsamése imoyenéngbiama,
chénga ché Béngbe Utabnabe mando jtsaboténana.
Chénga baca Dbuatsenanénga mondména y
jtsebosana nye ntsamo cachénga tmojtsejuabnaca
chaotsemnama, y ndofie ntsauatjana ché
espiriténga obenana bomnéngbiama puerte
bacna soyénga jtsOyebuambnayama. 11 Chamna
ché angelénga, masque mas afiemo y obenana
bomnénga mondména, ndofie jenfiémuana
ché espiriténga obenana bomnéngbiama chca
jayanama, chéngbiama ndofie tS8abe soyénga
jtsdyebuambnayése, Béngbe Utabnabe delante.

12 Pero ché budtémbayénga, ché cachénga
ndofie tontsésertana soyéngama puerte baca
jtséyebuambnayana, y chca, chénga mondména
mo tja bayéngcd, soyénga t8aba josértama
juabna ndbomnénga; chénga jtsiyenana nye

ntsamo tojtsebiona y tmojtsebosca, y chénga
jonynana, chamuashebuayama y chamébayama.
Ché Dbuatémbayénga mo ché  bayéngca
mochdntsapochocaye. 13 Chénga mochanjasufria,
inyenga chamosufrima tmojama causa. Chéngbe
oyejuayana endména nye chora chénga tSaba
jtsemnana soyénga. T$€ngaftangaftaca canyifie mo
osbuachlyengca tmojtsesa ora, ts€ngaftangbiama
ouatjcd jtsemnana y chéngbe causa, inyenga
t8€éngaftangbiama podesca mochdantsichamo, er
chénga chentSe oyejuayénga jtsemnana, nye
chénga t8aba jtsemnama jtsamése; y chénga
t8éngaftangbefle  jtsemnana, t8€éngaftangbioye
jtsaingfiase.

14 Chénga ndofie ntsobenana canye shembasa
jinyana, chaftaca bacna soye jamama ntsebosca,
y sempre jtsenguayana ntsamo bacna soye
jamama. Chénga ché Jesucristbefie nye batsa
o8budchiyana bomnénga jtsaingfiayana, y sempre
jtsent$énana nye mas Soyénga jésebosama y
jésebomnama, Injenga tmobomnama mas soyénga
jashjachama; chénga montsemna pochocanénga
jtsemnama. 15 Chénga ché tsabe benachentsana
tmojtsojudnafle, 'y mora mo otSenéngca
montsemna. Chca chénga imojtsiyena jtsamése,
mo ché Béngbe Bétsabe juabna oyebuambnaya
Balaamca, cha ndofie t$aba tonjanma orca;
Balaam Beorbe uaquifid. @ Cha yapa inaboge
bétscd crocénana judcanama inyengbiama bacna
soyénga jtsameése; 16 y Béngbe Bétsa, chabioye chabe
bacna soyéngama tbojandcacana, cachabe asno
chdabioye chabuatsétsama jamése; y chca, ndofie

tbonjanlesencia jama ché ndocna judbnaca soye
jamama.

17 Entsanga jtsobdtmanana chénga bétsca tsabe
soyénga chamotsamama, pero ché tmojtsama
soyénga tondayama ntsoservénana, y chca,
chénga jtsemnana mo buyeshe obocanentse
tojtsebuashjcd; y chénga mora canye soye
jtsejuabnayana y chent8ana inyetsd; chca chénga
jtsemnana mo jantS8etéshénga béts binyiaca
bonjnéshéngcd. Chéngbiama Béngbe Bétsa tojayana
castigo chamotsebomnama, ché mas ibetoca,
tondaye binynifie luarentse. 18 Chénga ba
botamana palabréngaca jtsendbotamnayana,
pero tondayama ntsoservénana; y ché caba
mora  Jesucristbefie  tmojtso$buachéngbioye
jtsaingfiayama, chénga  ntSamo chéngbe
enuténga Béngbe Bétsabioye nduabuatménga
imoyenca jtsiyenama imojtsajbananga. Ché
buatembayenga ché soye jtsamana, chéngbioye
jay€njanase, nye cachénga tsaba jtsomfiama bacna
juabnéngaca soyénga chamotsamama, cachénga
jenomdandama ntsobencd. 1° Ché abudtambayénga
jasebuachenana t8abe vida jOnyenama, nye
ntsamo chénga tmojtseboscd jtsejuabnayése y
jtsamése; pero cachénga mondoyena cachéngbe
bacna juabnéngaca mandanénga, y chca, chénga
montsajna pochocanénga jtsemnama, er ndaye
ent$anaca mandand jtsemnana, ché nyets tempo
tobedecena sdyeca. 20 Er ndémuanyenga, Béngbe
Utabnd y Atsebacaya Jesucristo tmojtsdbuatmama,
tmojtsajpand oyenana mo ché nye quem
luarama endjuabnaye entSangca, nyetsca bacna

soye amana y tSsa bacna juabnénga ainanifie
bomnana, pero mora cachifie ché soyénguifie
tmojtésajna, y cachifie mandanénga tmojtsemna
ché bacna juabnéngaca, chénga mora mas baca
tempscama jabocanana. 21 Chéngbiama mas tsaba
manjamna ndofie ntjobenayana jtsetat$émbuana
ntsamo Béngbe Bétsabe bominyifie t8aba
yomnca inétsamama, ché soye jatabudtmanana y
chentSana jatajbanana ché buatémbana soyénga
y ché abuayiynayéngaftaca chéngbioye Béngbe
Bétsa tojanoyé mandénga jtsobedecénana.
22 Pero chéngaftaca tojopasd ntsamo entsanga
mondéntsayancad chca ndegombre bétsemnama:
“Ché quese chabe ashcondnana tojtsemnoye
jesshéconana ca” y “ché cotse caba chora bebena,
nguichetsoye jana jetsojanduouoyama ca”.

3

Jesucristo quem luaroye jésabama ora

1 Jesucristbeyeca at$be bonshana cat$dtanga,
moraca ya uta soyama cbontsébuabiamnd. Quem
uta tsbuandchaca atSe sénjadbosena jamama
tS€éngaftangbe juabna nye ena t8abe soyéngaca
chaotsemnama, y chca chaotsemnamna atse
jtsabuayiynayése ché tcmojanabuatamba
soyéngama. 2 Atse séntsebode tséngaftanga
chasmotsenojuabnd, ntsamo ché inye tempénga
ora, ché nye Béngbe Bétsabioye jtsoservénése,
chabe juabna oyebuambnayénga tmojanayanama,
y ché Béngbe Utabna y Atsebacayabe buatémbana
soyéngama y mandéngama, ndaya chabe
ichmonéngaftaca t§éngaftanga Smojanodyéngaciie.

3 Pero masna quem soye chacmotsésertana:
Jesucristo quem luaroye jésabama tempo
chaojtsobeco ora, mochantsemna entSsanga
y chénga mochantsiyena nye cachénga
tsaba jtsomfiama bacna juabnéngaca, vy
cmochantsébuayajuana, ché Cristo yochjésabama
smosbudchema. 4 Chénga méntsa mochdntsichamo:
“Cristo tcmojanasebuachena quem luaroye
jésabama. ¢Ndegombre chca? Chcase,
indayentse cha yojtsemna? Béngbe bétsétsanga,
ndémuanyengbioye cha tojanasebuachena quem
luaroye jésabama, ya tmonjobana, y quem luarentse
lempe cachca endesomfie, ntSamo quem luare
tojanobojatsé orscana enjamncd ca.” 5 Ché
entSsanga ndofie ntsebosana jtsejuabnayana ya
bayté yojtsemna, Béngbe Bétsa tojanmanda y chca
tojanma celoca y quem luare chaotsemnama. Cha
quem luare tojanma buyeshentsana y buyesheca;
6y cach buyeshecnaca, ché uabouana uaftenentsa
béjayeca, ya bayté yojtsemna, cha lempe quem
luarents$e yojanbinyncd tojtsanpochocd. 7 Pero
ché mora entsemna celoca y quem luare, cach
Béngbe Bétsabe mdandoca, ndofie quendatopodena
chamotsepochocama, ché Béngbe Bétsd jayanama
chabioye ndofie mondadordnénga ntsamo
tmojamcad ndofie tSsabd yonjamnama, y ché
bacna soyénga tmojamama nyetsca tescama
castigo chamotsebomnama jamdandama tempo
candOshjanguéntscuana. Chora Béngbe Bétsa, celoca
y quem luare ifiesheca echantsepochoca.

8 Pero, atsbe bonshdnénga, canye soye
endména y ché soye ndofie chacmondébnétjomba:

Béngbe Utabnabe juabnama, canye te endména
mo canye uaranga uatca, y canye uaranga
uata mo canye tecd. 9 Ndofie quendtsména,
ntsamo bdseftanga jtsejuabnayana, nt8amo
tojasebuachenaca cha ndofie betsco yochanjama
ca, ché cha quem luaroye jésabama, ndaya chana
puerte uantado t$éngaftangaftaca comna; er cha
jtsebosana ndocnd nyetsca tescama castigo
chaondétsebomnama, ndaya nyetscanga bacna
soyénga amana jtsajbanase, Béngbe Bétsabe tSabe
benache chamuashjachama.

10 Pero Béngbe Utabnd echanjésabo ndocné
chama chaondétsejuabna ora, mo canye atbébanaca
jashjanguana, ndocnd chama tontsejuabna
ora. Chora celoca echanjopochdca, canye
jabuache shauenananaca, y quem luare ndaye
soyénguentsana yomnana ifiesheca echantsefjatéjo,
y ndaya Béngbe Bétsa y entsanga quem luarentse
tmojamca, lempe echantsejuinye.

11 Lempe chca japochdcama entsémnayeca,
ndegombre t$éngaftanga crnontsamna jtsiyenana
ntsamo ché Béngbe Bétsabe entSanga jtsiyenana
entsamncd, y nyets tempo jtsamése ché Béngbe
Bétsadbioye jtsatschuanayama yomna soyénga,
12 tséngaftanga ché Jesucristo quem luaroye
jésabama chadshjanguama $mojtsobatmanéntscuana;
y nya 8$mochtsentsena cha mas betsco
chaduesabama. Ché te ifiesheca celoca echdntsejuinye,
y ndaye soyénguentsana quem luare yomnana
cach 1ifiesheca echdntsefjatéjo. 13 Pero bénga
mondobatmana ntsamo cha $ojasebuachenaca:
canye tsém luare, mo canye tsém celoca y tsém

fshantscd, y chent8e nyetscanga mochantsiyena
ntsamo Béngbe Bétsabe bominyifie tSaba yomnca
jtsamése.

14 Chiyeca, atsbe bonshdnénga, ché soyénga
chaotsemnama $mojtsobdtmanéntscuana, nya
chifie SmochtsentSena, chca, cha yochjésabo ora,
chacmanyena oyenifie tSabd Béngbe Bétsaftaca
jtsatsménése, inyengaftaca natjémbana jtsiyenése;
chacmanyena ainanifie ndocna bacna soye
ndbomnénga, y puerte tsaba jtsameése oyenifie;
chca, ndocna chaondobend jayanama t$éngaftanga
ndaye bacna soye $mojama ca. 15 Quem soye
smochtsejuabnaye: Béngbe Atsebacaya ndofie
yapa betsco tonjésabésna, chca jtsemnana cha
puerte uantado nyetscangaftaca yOmnayeca; chca
chayomna, ba entsanga ché bacna soyéngaamana
chamajbanama y chabe benache chamuatishachama
y chca, atsebacanénga chamotsemnama. Cach
quem soyéngdmnaca, Jesucristbeyeca béngbe
bonshana catsata Pablo tcmonjanébuabiama,
ché Béngbe Bétsa tojanma cha chaotsebomnama
osertandnaca. 16 Ché soyéngama, Pablo nyetsca
chabe  tsbuandchangafie = tonjanoyebuamba.
Chéchangafie endména soyénga totca josértama;
y ché soyéngama, ché Béngbe Bétsabe soyéngama
ndofie tmonjuatsjinyénga, y ché mora canye soye
jtsejuabnayana y chent8ana inyetsa juabnayénga,
jtsejuabnayana y inyengbioye jtsabuayiynayana
ndofie ndegombre yondména ca. Y cachca
jtsamana inye soyéngaca, Béngbe Bétsabe
uabemana palabrénguifie. Chca chénga montsajna
pochocanénga jtsemnama.

17 Chiyeca, atsbe bonshanénga, t§éngaftanga ché
ya $mojtsetatsémbo ché ndofie ndegombre soyénga
abudatambayénga  mochtsemnama, yejuana
Smochtsantjes$na; chca, ché Béngbe Bétsa ntsamo
yomandacad ndobedecenéngbe soyéngaca inyenga
jdingfiama, t8éngaftanga ndofie chaSmondétsemna
mo uambanéngcd, ndofie chasmondétsajbanama
jtsebomnana ché Béngbe Bétsabe soyénga ntsamo
$mojashjachca. 18 Pero at$na, Béngbe Utabna
y Atsebacayd Jesucristo séntseimpadana,
tS8éngaftanga chaSmotsiyena jtsamése, ché
chabentsana $mojoyéngacfie ba soyénga ntsamo
tomnama jtsejuabnayése, y chaoma t$éngaftanga

cada te mdas tSaba cha cha8motsabuatmama.
iNVetscanga cha chamotsatschuand, mora y nyetsca

tescama! Chca chaotsemna.

